ВЛАДА НА РЕПУБЛИКА МАКЕДОНИЈА

МИНИСТЕРСТВО ЗА ЖИВОТНА СРЕДИНА И ПРОСТОРНО ПЛАНИРАЊЕ

ПРЕДЛОГ НА ЗАКОН ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА УПРАВУВАЊЕ СО ОТПАД
Член 1

Во Законот за управување со отпад („Службен весник на Република Македонија” бр. 68/04, 107/07, 102/08, 143/08), 124/10, 51/11, 123/13 и 147/2013), во членот 127 став (1) по точката 54 сврзникот „и“ се брише и се додаваат две нови точки 55  и 56 кои гласат:

„55) утврди дали функционерот кој раководи со органот на државната управа или органот на локалната самоуправа, односно раководното лице на органот ги исполнуваат обврските утврдени во овој закон (членови 18, 19, 21, 22, 23, 23-а, 23-д, 23-е, 39, 40, 41, 42-а, 43, 44, 47, 54, 144);
 56) утврди дали органите ги исполниле обврските утврдени во овој закон (членови 18, 19, 21, 22, 23, 23-а, 23-б, 23-д, 23-е 39, 40, 41, 42-а, 43, 44, 47, 123) и“
Точката 55 станува точка 57. 

Член 2
Во членот 134 ставот (2) се брише.

Ставовите (3), (4), (5), (6), (7) и (8) стануваат ставови (2), (3), (4), (5), (6) и (7).

Во ставот (9) кој станува став (8) зборовите „(7) и (8)“ се заменуваат со зборовите „(6) и (7)“.

Во ставот (10) кој станува став (9) зборовите „(7) и (8)“ се заменуваат со зборовите „(6) и (7)“. 

Член 3
членот 142-б се менува и гласи:

“(1) Глоба во износ од 1000 евра во денарска противвредност ќе му се изрече за прекршок на функционерот кој раководи со органот на државната управа или органот на локалната самоуправа, односно раководното лице на органот доколку:
-Не поднесе предлог до советот на општините или на градот Скопје за донесување на план за управување со отпадот на општината (член 18 (1));
-Не поднесе предлог до советот на општините и на градот Скопје за донесување на програма за управување со отпадот на општината и на градот Скопје (член 19 став (1)  точка 3);
-Не превземаат мерки и не ги исполнуваат обврските согласно член 22 од овој закон (член 22);
-Не поднесе извештај за спроведувањето на програмата за управување со отпад (член 23);

- Не презеде мерки за формирање на Меѓуопштински одбор за управување со отпад, како и не учсетвува во работата на истиот (член 23-б);

- Не презеде мерки или одбива да преземе мерки за формирање на Регионален центар за управување со отпад (член 23-д);
- Не постапува согласно одредбите од членот 23-е на овој закон;
-Не поднесе годишен консолидиран извештај за правните и физичките лица кои собираат и транспортираат комунален и друг вид неопасен отпад до надлежниот орган за вршење на стручни работи од областа на животната средина (член 39 став (10));
-Не преземе мерки за отстранување на отпадот на имот во приватна сопственост согласно член 40 став (2) и став (3)на овој закон (член 40) ;
-Не презема мерки за одржување на јавната чистота (член 41);
-Не определи места за оставање на комунален и друг вид на неопсен отпад (42-а) ;
-Не поднесе предлог за донесување на посебните правила за постапување со комуналниот и со другите видови неопасен отпад до советот на општините и градот Скопје (член 43 став (2));.
-Не определи места за собирање и селектирање на комунален отпад, и места за собирање на  опасниот дел од комуналниот отпад (член 44 став (1) и став (2)) ;
-Не поднесе  предлог за  пропишување на  условите, начинот и шемите за собирање и за транспортирање на комуналниот и на другите видови неопасен отпад, како и постапките за издвојување на опасните компоненти од комуналниот отпад до советот на општините или градот Скопје (член 47став (1));
-Не ги информира корисниците на услугите за пропишаните условите, начинот и шемите за собирање и за транспортирање на комуналниот и на другите видови неопасен отпад, како и постапките за издвојување на опасните компоненти од комуналниот отпад (член 47став (3));
-Не поднесе предлог за определување на  места за третман и отстранување на инертен отпад до Советот на општините и на градот Скопје (член 54 (5)) ;
-Не презема неопходни мерки за затворање на депониите кои не поседуваат дозвола за вршење на дејноста отстранување на отпад (член 144 став (1)) и
-Не преземе мерки за затварање и рекултивирање на дивите депонии (член 144 став (2)).
(2) Глоба во износ од 3 000 евра во денарска противвредност ќе му се изрече за прекршок на органот на државната управа односно органот на локалната самоуправа доколку:
-Не донесe план за управување со отпадот (Член 18);

-Не донесе  регионален план за управување со отпад за регинот за управување со отпад (Член 18-а);
-Не го достави регионалниот план на одобрување до органот на државната управа надлежен за работите од областа на животната средина (член 18 а) ;
-Не донесе програми за управување со отпад (член 19 став (1)) ;
-Не презема мерки за спроведување на обврските од член 22 на овој закон (член 22) ;
-Не донесе одлука за склучување на спогодба за здружување за воспоставување на управување со отпад на регионално ниво (член 23-а став (1));
- Не го извести органот на државната управа надлежен за работите од областа на животната средина и не ги доставува актите за воспоставеното здружување (член 23-а (5));
- Не презема мерки за основање на Регионалниот центар за управување со отпад (член 23-д);
- Не постапува согласно одредбите од членот 23-е на овој закон;
-Не донесат акт за посебните правила за постапување со комуналниот и со другите видови неопасен отпад (член 43 став (2));
-Не ги пропишат условите, начинот и шемите за собирање и за транспортирање на комуналниот и на другите видови неопасен отпад, како и постапките за издвојување на опасните компоненти од комуналниот отпад согласно член 47 став (1) (член 47) и
-Не ги ги определуваат местата за третман и отстранување на инертен отпад (член 54 став (5)), и
- Средствата од надоместокот од член 123 на овој закон не се користат за финансирање на реализирање на целите за управување со отпад утврдени во плановите и програмите за управување со отпад на општините, општините во градот Скопје и градот Скопје, регионалните планови за управување со отпад, како и за финансирање на регионалните центри за управување со отпад во висина од најмалку 40%.

(3) Надлежен орган за водење на прекршочната постапка и за изрекување на прекршоците од овој член е Прекршочната комисија формирана согласно со Законот за животната средина.

Член 4
Во членот 142-в став (1), сврзникот “и” пред бројот “ 141” се заменува со запирка, а по бројот “141” се додаваат зборовите “и 142-б”.

ПРЕОДНИ  ОДРЕДБИ
Член 5
Овој закон влегува во сила осмиот ден од денот на објавувањето во „Службен весник на Република Македонија“
OБРАЗЛОЖЕНИЕ 
Причина за пристапување кон измени и дополнување на Законот за управуавње со отпад („Службен весник на Република Македонија“ бр.68/04, 107/07, 102/08, 143/08, 124/10, 51/11 и 123/12) е потребата за воспоставување систем на поефикасно и поцелосно исполнување на обврските дадени во законот а кои се однесуваат на документи кои треба да бидат донесени односно обврски кои треба да бидат исполнети од страна на функционерите кои раководат со органот на државната управа или органот на локалната самоуправа, како и органите на државната управа и органите на локалната самоуправа.  

Измените и дополнувањата се во насока на подобрување на текстот на законот со цел негово поефикасно спроведување и постигнување на целите наведени во неговите одредби.
ПРЕГЛЕД НА ЧЛЕНОВИ ОД ЗАКОНОТ ШТО СЕ МЕНУВААТ
Член 127

Делокруг на Државниот инспекторат за животна средина

(1) Во вршењето надзор од својот делокруг, државниот инспектор за животна средина (во натамошниот текст: инспектор за животна средина) има право да: 
1) утврди дали се изработени програми за управување со отпад за тековната година и дали ги доставиле до надлежниот орган за вршење на стручни работи од областа на животната средина (член 21 став (3)); 
2) утврди дали доставиле годишен извештај за спроведувањето на своите програми до надлежниот орган за вршење на стручни работи од областа на животната средина (член 23 став (5)); 
3) врши увид и контрола дали со опасниот отпад и индустриски неопасен отпад од инсталации со А-интегрирана еколошка дозвола и со опасен отпад од инсталации со Б-интегрирана дозвола се постапува согласно со членот 24 од овој закон; 
4) врши увид и контрола дали собирањето и транспортирањето на опасен отпад се врши со средства и опрема која е посебно конструирана и наменета исклучиво за собирање и транспортирање на опасен отпад (член 27); 
5) врши увид и контрола дали се преработува отпадот согласно со членот 29 од овој закон; 
6) утврди дали се поседува дозволи за складирање, третман и преработка на отпад согласно со членот 32 од овој закон и дали дејноста ја вршат во согласност со дозволата; 
7) утврди дали правните и физичките лица имаат обезбедено систем за следење и дали имаат поставено видеонадзор согласно со членот 32 став (10) од овој закон и дали податоците од видеонадзорот се чуваат согласно со членот 32 став (11) од овој закон; 
8) утврди дали правните или физичките лица поседуваат дозвола за трговија со неопасен отпад, како и дали доставуваат податоци и ги чуваат податоците од евиденцијата и податоците од видеонадзорот (член 32-а); 
9) утврди дали правните и физичките лица постапуваат согласно со одредбите од членот 32-а од овој закон; 
10) врши увид и контрола дали опасниот отпад се складира на местата предвидени за таа намена согласно со членот 33 од овој закон; 
11) врши увид и контрола дали со опасниот отпад и со индустрискиот неопасен отпад од инсталации со А-интегрирана еколошка дозвола и со опасниот отпад од инсталации со Б-интегрирана еколошка дозвола се постапува согласно со членот 34 од овој закон; 
12) врши увид и контрола дали отпадот се отстранува согласно со операциите наведени во членот 35 од овој закон; 
13) утврди дали правните и физичките лица од членот 21 став (1) од овој закон имаат назначен управител за отпад и дали истиот поседува уверение за положен стручен испит согласно со членот 38 од овој закон; 
14) врши увид и контрола дали евиденцијата се води на начин пропишан со членот 39 од овој закон за опасен отпад и за отпадот создаден од инсталациите со А-интегрирана еколошка дозвола; 
15) утврди дали се постапува согласно со членот 39 од овој закон; 
16) врши увид и контрола во податоците од евиденциите за опасен отпад и за индустриски неопасен отпад од инсталациите со А-интегрирана еколошка дозвола и за опасен отпад од инсталациите со Б-интегрирана еколошка дозвола, како и да утврди дали податоците се чуват согласно со членот 39 став (11) од овој закон; 
17) утврди дали податоците од евиденциите за депонијата се чуваат согласно со членот 39 став (11) од овој закон; 
18) врши увид и контрола и да утврди дали на имот што е во приватна сопственост или кај субјекти кои поседуваат дозвола согласно со членот 32-а од овој закон се чуваат производи и материјали што се во општа употреба од членот 32-а став (12) од овој закон и/или се врши нелегална трговија со отпад (членови 32-а став (12) и 40 став (4)); 
19) врши увид и контрола дали инсталации со А-интегрирана еколошка дозвола постапуваат со индустрискиот неопасен отпад согласно со членот 43 од овој закон; 
20) утврди дали поседува дозволи за собирање и транспортирање на комунален отпад согласно со членот 45 став (1) од овој закон и дали дејноста ја вршат согласно со дозволата; 
21) утврди дали поседуваат дозволи за основање систем за собирање и за повратен прием на искористени производи и пакувања согласно со членот 51 од овој закон и дали дејноста ја вршат согласно со дозволата; 
22) врши увид и контрола во исполнувањето на обврските за издавање на идентификационен формулар за индустриски неопасен отпад согласно со членовите 55 и 56 од овој закон; 
23) врши увид и контрола со опасниот отпад да се постапува согласно со членот 57 од овој закон; 
24) врши увид и контрола дали опасниот отпад се меша со други видови на опасен отпад и дали се меша опасен отпад со неопасен отпад (член 58); 
25) утврди дали органот на државната управа надлежен за работите од областа на животната средина е известен кога настанало мешање на опасниот отпад со други видови на отпад, супстанции и материјали (член 59); 
26) врши увид и контрола во водењето на евиденцијата согласно со членот 60 од овој закон; 
27) утврди дали се исполнуваат обврските за издавање на идентификационен формулар за опасен отпад (член 61); 
28) утврди дали акредитираното тело доставило примерок од сертификатот до надлежниот орган за вршење на стручни работи од областа на животната средина (член 62 став (5)); 
29) врши увид и контрола дали акредитираното тело издава сертификати за карактеристиките на отпадот за кој одговара како создавач или поседувач (член 63 став (3)); 
30) врши увид и контрола дали опасниот отпад којшто е наменет за транспортирање, складирање, преработка и отстранување е соодветно спакуван и означен (член 64); 
31) утврди дали е склучен договор со правни лица кои поседуваат дозвола за собирање и транспортирање на опасен отпад (член 65 ); 
32) врши увид и контрола дали со отпадните масла се постапува согласно со членот 68 од овој закон; 
33) врши увид и контрола дали со ПХБ се постапува согласно со членот 69 од овој закон; 
34) врши увид и контрола дали со отпадните електрични и електронски направи се постапува согласно со членовите 71 и 71-а од овој закон; 
35) врши увид и контрола дали со искористените возила се постапува согласно со членот 72 од овој закон; 
36) врши увид и контрола дали со отпадот од титаниумдиоксид се постапува согласно со членот 74 од овој закон; 
37) врши увид и контрола дали со отпадот од азбест и со отпад од производи кои содржат азбест се постапува согласно со членот 75 од овој закон; 
38) утврди дали со употребуваните и отпадните гуми се постапува во согласност со членот 75-а од овој закон; 
39) врши увид и контрола дали со отпадот од научно-истражувачките дејности се постапува согласно со членот 68 од овој закон; 
40) утврди дали се поседува дозвола за вршење на дејноста депонирање на отпад (член 84); 
41) врши увид и контрола дали се отстранува отпад којшто не е прифатлив во депониите (член 86); 
42) врши увид и контрола дали отпадот којшто не е прифатлив во депониите се отстранува во согласност со операциите од членот 35 став (1) од овој закон; 
43) врши увид и контрола дали отстранувањето на отпадот се врши во соодветни класи на депонии (член 88); 
44) утврди дали се вршат мониторинг и контрола на влијанијата на депонијата врз животната средина (член 91); 
45) утврди дали за депонијата по нејзиното затворање се постапува согласно со членот 93 од овој закон; 
46) врши увид и контрола дали отстранувањето на отпадот по пат на горење или согорување се врши во посебно конструирани инсталации и дали истите ги задоволуваат условите пропишани со дозволата, вклучувајќи ги и граничните вредности на емисија во воздухот, водата и почвата (член 94); 
47) утврди дали се поседува дозвола за вршење на дејност горење или согорување на отпадот (член 98); 
48) врши увид и контрола дали пред приемот на отпадот за горење или согорување се постапува согласно со членот 100 од овој закон; 
49) врши увид и контрола дали по горењето или согорувањето на отпадот се постапува во согласност со членот 101 од овој закон; 
50) врши увид и контрола дали при увоз на отпад се постапува согласно со членот 103 од овој закон; 
51) утврди дали се поседува дозвола за увоз, извоз и транзит на отпад и да утврди дали увозот, извозот и транзитот на отпад се врши во согласност со условите од дозволата (членови 106 и 107); 
52) врши увид и контрола и да утврди дали правното и физичкото лице кои вршат извоз на отпад го известиле Државниот инспекторат за животна средина согласно со одредбите од членот 106-а од овој закон; 
53) врши увид и контрола дали инсталациите со А-интегрирана еколошка дозвола вршат мониторинг согласно со членот 111 од овој закон; 
54) утврди дали се исполнети и задоволени условите од дозволите согласно со членовите 32, 45, 51 и 66 од овој закон и условите за акредитација од членот 63 од овој закон и 
55) утврдува и други состојби од негова надлежност. 

(2) На барање на инспектор за животна средина, овластено лице на органот надлежен за внатрешните работи е должно да учествува во извршувањето на работите од ставот (1) на овој член.

(3) Во случаите од ставот (1) точка 7 на овој член државниот инспектор за животна средина има право да врши континуиран 24-часовен мониторниг над видеонадзорот поставен согласно со членот 32 став (10) од овој закон.

(4) Во случаите од ставот (1) точка 18 на овој член покрај државниот инспектор за животна средина право и обврска за да врши увид има и работник на органот на државната управа надлежен за работите од областа на внатрешните работи и доколку се утврди дека на имот што е во приватна сопственост се чуваат производи и материјали што се во општа употреба од членот 32-а став (12) од овој закон и/или се врши нелегална трговија со отпад ќе им ги одземе предметите и материјалите што се во општа употреба и/или производите и материјалите со кои се врши нелегална трговија со отпад.

(5) Работник на органот на државната управа надлежен за работите од областа на внатрешни работи има право и обврска да застане возило кое врши транспорт на отпад и да изврши увид на тоа дали возилото е соодветно означено согласно со членот 45 од овој закон, како и дали поседува транпортни формулари за отпад од членот 39 од овој закон.
Член 134

Постапка за вршење на инспекциски надзор

(1) Инспекцискиот надзор над правните и физичките лица коишто управуваат со отпад се врши како редовен, вонреден и контролен инспекциски надзор, како и се врши по добиена пријава и/или сознание од страна на други државни органи, организации, институции, правни и физички лица, како и од средствата за јавно информирање.

(2) Директорот на државниот инспекторат за животна средина, односно градоначалниците на општините и градот Скопје се должни секоја година да донесуваат програма за работа на овластените инспектори за животна средина од ставот (1) на овој член.

(3) Во вршењето на инспекциски надзор, инспектор за животна средина и овластениот инспектор за животна средина во рамките на својата надлежност, утврдена со овој и другите закони е самостоен и независен во вршењето на инспекцискиот надзор и во преземањето на управни и други мерки утврдени со закон.

(4) Инспектор за животна средина е овластен да врши инспекциски надзор во секое време и на лице место, без претходна најава во деловните простории, инсталациите, објектите, како и на средствата и опремата за вршење на дејноста собирање, транспортирање, складирање, третман, преработка и отстранување на отпад на правните и физичките лица за кои е издадена А-интегрирана еколошка дозвола и правните и физички лица за кои е издадена Б-интегрирана еколошка дозвола кои создаваат опасен отпад.

(5) Овластениот инспектор за животна средина на општините и на градот Скопје е овластен да врши инспекциски надзор во секое време и на лице место, без претходна најава во деловните простории, инсталациите, објектите, како и на средствата и опремата за вршење на дејноста собирање, транспортирање, складирање, третман, преработка и отстранување на отпад на правните и физичките лица кои создаваат неопасен отпад, како и на правните и физички лица за кои е издадена Б-интегрирана еколошка дозвола и управуваат со неопасен отпад, невклучувајќи ги инсталациите со А- интегрирана еколошка дозвола.

(6) Доколку овластениот инспектор за животна средина при вршењето на инспекцискиот надзор утврди дека има неправилности во управувањето со опасниот отпад во инсталациите кои имаат Б-интегрирани еколошки дозвола, или кај друго правно и физичко лице, должен е без одлагање да го информира инспекторот за животна средина.

(7) Жалба против решението на државниот инспектор за животна средина, може да се изјави во рок од осум дена од денот на приемот на решението до Комисијата за одлучување по жалба формирана согласно со Законот за животната средина.

(8) Жалба против решението на овластениот инспектор за животна средина може да се изјави во рок од осум дена од денот на приемот на решението до Комисијата за одлучување по жалба на општината, општината во градот Скопје и на градот Скопје формирана од страна на градоначалникот на општината, општината во градот Скопје и на градот Скопје формирана согласно со Законот за животната средина.

(9) Жалбата од ставовите (7) и (8) на овој член не го одлага извршувањето на решението, ако со одлагањето на извршувањето на решението би настанала опасност за загрозување на животната средина, животот и здравјето на луѓето.

(10) Комисијата од ставовите (7) и (8) на овој член е должна одлуката по жалба да ја донесе во рок од 30 дена од денот на приемот на жалбата.

Член 142-б

Прекршочни санцкии за службените лица

Прекршочните санкции за службените лица кои се одговорни за спроведување на овој закон се изрекуваат согласно со Законот за животната средина.
Член 142-в

Постапка за порамнување и посредување

(1) За прекршоците утврдени во членовите 139, 140 и 141 од овој закон, органите од членот 126 на овој закон се должни на сторителот на прекршокот да му предложат постапка за порамнување пред да поднесат барање за прекршочна постапка.

(2) За прекршоците од членот 142 на овој закон инспектори за животна средина и овластените инспектори за животна средина можат на сторителот на прекршокот да му понудат посредување и постигнување согласност со која сторителот на прекршокот треба да ја плати глобата, другите давачки или да ги отстрани последиците од прекршокот.

(3) Во случаите во кои е постигната согласност за порамнувањето или посредувањето, глобата на сторителот може да биде намалена најмногу за една половина од максимум пропишаната глоба за прекршокот.

(4) Постапките за порамнување и посредување се водат согласно со одредбите од Законот за животната средина.

